Səbail Rayon İcra Hakimiyyətinin, Yeni Azərbaycan Partiyasının Səbail Rayon Təşkilatının və Azərbaycan Dövlət Pedaqoji Universitetinin birgə təşəbbüsü ilə keçirilmiş “31 mart azərbaycanlıların soyqırımı günüdür” mövzusunda elmi-praktik konfrans iştirakçılarının

BƏYANATI

Biz – Səbail rayonunun dövlət qurumlarının nümayəndələri, Milli Məclisin üzvləri, rayonun elm, mədəniyyət və pedaqoji işçiləri, din xadimləri, ziyalıları, gənclərin və ictimaiyyətin digər təmsilçiləri “31 mart azərbaycanlıların soyqırımı günüdür” mövzusunda elmi-praktik konfrans iştirakçıları olaraq XIX-XX əsrlərdə ermənilər tərəfindən xalqımıza qarşı törədilən cinayətləri müzakirə edib bəyan edirik ki, keçən əsrin əvvəlində Azərbaycan xalqına qarşı əsil soyqırım hadisəsi törədilmişdir. Bunu törədən erməni qəsbkarlarının əsas məqsədi öz əzəli torpaqlarında yaşayan azərbaycanlıları fiziki məhv etmək, onları bu ərazilərdən köçürməklə sayının azalmasına nail olmaq və “Böyük Ermənistan” dövlətini yaratmaq olmuşdur.

Qeyd olunmalıdır ki, XX əsrin əvvəllərindən başlayaraq ermənilər tərəfindən Bakı, Şamaxı, Quba qəzalarında, Qarabağda, Zəngəzurda, Naxçıvanda, Lənkəranda və Azərbaycanın başqa bölgələrində minlərlə dinc azərbaycanlı yalnız milli mənsubiyyətinə görə məhv edilmiş,  milli memarlıq incilərimiz, məktəblər, xəstəxanalar, məscid və digər abidələrimiz dağıdılmışdır. 1992-ci ilin fevralında isə Xocalıda azərbaycanlılara qarşı növbəti soyqırımı törədilmişdir.  

 Bəyan edirik ki, XXI ərsdə də ermənilərin Azərbaycana olan təcavüzü, dünyada xalqımızın mənfi imicinin formalaşdırılması, tariximizin və mədəniyyətimizin saxtalaşdırılmasına yönəldilən mənfur siyasətləri davam edir. Bu gün də sərhəd bölgələrində  hərbiçilərimiz və dinc sakinlərimiz həlak olur. Lakin buna baxmayaraq, beynəlxalq ictimaiyyət, bir sıra dünya ölkələri Azərbaycan xalqının haqq səsinə dəstək olmur, ikili standartlara yol verirlər. Biz, bütün bu haqsızlıqlara qətiyyətlə «Yox!» deyir, dünya ictimaiyyətini mövqeyimizi dəstəkləməyə çağırırıq. 

Bidiririk ki, Dağlıq Qarabağ əzəli Azərbaycan torpağıdır və   Azərbaycanın 20 faiz torpaqlarının erməni qəsbkarları tərəfindən   işğal olunması faktı bütün dünya ictimaiyyəti tərəfindən tanınmalı,   Ermənistanın apardığı siyasət  qətiyyətlə pislənməli, işğal altında olan torpaqlarımız geri qaytarılmalıdir. 


 Xüsusi qeyd olunmalıdır ki, xalqımıza qarşı törədilmiş soyqırımı həqiqətlərinin tanınması və hadisələrə düzgün siyasi-hüquqi qiymət verilməsi ilk dəfə Ümummilli lider Heydər Əliyev tərəfindən həyata keçirilmiş, onun imzaladığı Fərmanla 31 mart Azərbaycanlıların Soyqırımı Günü elan edilərək, Azərbaycan tarixində erməni məsələsinə münasibətdə yeni strategiya müəyyənləşdirilmişdir. 

Bu gün ulu öndərin ideyalarını yaşadan, siyasətini müvəfəqiyyətlə davam etdirən Azərbaycan Respublikasının Prezidenti cənab İlham Əliyev ölkənin ərazi bütövlüyünün bərpa olunması istiqamətində qəti və prinsipial mövqe nümayiş etdirir. Qarabağ probleminin həlli istiqamətində mərhələli addımlar atılır, ölkənin iqtisadi gücü artır və siyasi nüfuzu güclənir. Ermənistan isə əksinə bizim uğurlarımız fonunda daha da zəifləyir. 
Bildiririk ki, cənab Prezidentin yürütdüyü bu siyasət yeganə düzgün, alternativsiz və müvəffəqiyyət qazandıracaq siyasətidir və xalqımız bu siyasəti yekdilliklə dəstəkləyir.    

